
«Die Schottische»
Moderiertes Konzert

Felix Mendelssohn Bartholdy: Symphonie N° 3 «Schottische» / «Ecossaise» (Ausziige)
Alter: 6-10 / Zyklus: 1.2-3 / Sprache: L / Dauer des Konzerts: 60’

E riisegt Séimonster huet hie bekdmpft, eng gefaange Prinzessin huet hien aus dem Schlass
konnte befreien, an no enger stiermeschter Iwwerfaart op eng Insel huet hien danzend
Feeén a Wichtelcher begéint... Dem Felix Mendelssohn seng Rees a Schottland war jo e
richtegt Abenteuer! Op d’'mannst esou begeeschtert erzielt heen dovunner. Seng
Inspiratioun war esou grouss, datt hien eng wonnerbar Symphonie komponéiert huet, mat
dramatesche Straicher a monter Melodien, déi un typesch, traditionell schottesch
Danzmusek erénneren. D'Présentatrice Martina Menichetti an den Orchestre
Philharmonique du Luxembourg énnert der Leedung vum Dirigent Kensho Watanabe
invitéieren op eng Rees an d’Fantasiewelt vum Komponist a weisen dem Publikum wéi
expressiv a faarweg d’Klangwelt vun engem Symphonieorchester ka sinn.

Gebrauchsanweisung fir den Dossier préparatoire

Material op der Dropbox (accessible och ouni Login) https://bit.ly/2Sk3aAs

* Dossier préparatoire (dossier pour enseignants)
* Bildmaterial-Dossier
* 17 Audio-Opnahmen (Tracks), Iwwersiicht op der nachster Sait

Dir kénnt d’Audio Dateien als Mp3 vum PC/Tablet/Smartphone aus oofspillen oder op eng
CD brennen, mee mir bieden Iech, se net ze vervielfdltigen oder ze veroffentlechen. Merci.

Eng Opnahm vun der ganzer Symphonie fénnt een bei YouTube:
https://www.youtube.com/watch?v=FbH95mO_03A&t=598s

Den Dossier ass an 3 Themen agedeelt. D’Inhalter bauen openeen op.

1. Deel - Den Orchester
2. Deel - D’'Symphonie

3. Deel - Spiller

Iwwersiicht vun den Audio-Opnahmen

Nummer | Inhalt Deel
Track 1 Introductioun

PP 1. Deel
Track 2 Straichinstrumenter

- Den Orchester
Track 3 Blosinstrumenter
Track 4 Felix de Komponist
Intro Symphonie &
Track 5 Schottland
Track 6 Auszug 1 Erkldrungen
Track 7 Auszug 1 Musek
Track 8 Auszug 2 Erkldrungen
2. Deel

Track 9 Auszug 2 Musek D'Svmphonie
Track 10 | Auszug 3 Erklarungen ymp
Track 11 | Auszug 3 Musek
Track 12 | Auszug 4 Erkldrungen
Track 13 | Auszug 4 Musek
Track 14 | Auszug 5 Erkldrungen
Track 15 | Auszug 5 Musek
Track 16 | Spill 1 Musek 3. Deel
Track 17 | Spill 2 Musek D'Spiller

1. Deel - Den Orchester
Audio Track 1
Intro

MUSEK
Esou kléngt en Orchester. Woow...
MUSEK

Moie Kanner! Ech hoffen et geet iech gutt an ech hoffen dir sidd prett fir ganz gutt
nozelauschteren. Ech sinn d’Martina an mir warten elo zesummen ganz vill schéi Musék
entdecken.

MUSEK

Dat wat der do héiert ass also en Orchester. Wat ass dat dann en Orchester? Dat sinn ganz
ganz vill Leit déi zesummen spillen! Hu der schonn esou eppes emol gesinn? Kuckt emol
d’Biller oder d'Videos. Op enger grousser Biihn ganz ganz vil Instrumenter, fir dass een se
och gutt gesait an een se och gutt héiert!

An do an der Métt, wee steet do? Et brauch een eng Persoun déi d’'Verantwortung huet
doriwwer, dass jiddereen dat richteg spillt, an zwar zum richtege Moment. An dat ass den
Dirigent! Dee steet ganz viir an der Métt, wéi der op der Foto gesidd. Am Concert kénne
mer hien direkt froen, wat hee sou mécht an da gesi der wéi heen den Orchester dirigéiert.

Mee komm mer kucken eis elo di ganz Instrumenter un, déi do op der Biihn gespillt ginn.

Audio Track 2
Straichinstrumenter

D’Instrumenter am Orchester - vu verschiddenen hu der bestémmt schonn héieren oder dir
kennt se vilaicht schonn.

Dat éischt Instrument wat mer elo héieren ass eng Gei. Eng Gei ass aus Holz, an iwwert
deem Holz sinn Sditen gespaant. Do strdaicht de Muséker driwwer mat engem Bou, dee
gesait e bessen aus wéi e Bengel, mee do driwwer sinn d’"Hoer vun engem Pard gespaant,
an déi si perfekt fir op der Gei e schéine Klang ze spillen.

MUSEK

Dat nachst Instrument ass eng bessi mi grouss Gei, a wat en Instrument mi grouss gétt, wat
de Klang mi déif kléngt. Lauschtert emol hei wéi se klengt, eng Bratsch.

MUSEK

Elo komme mer scho bei dei zimlech grouss Instrumenter, hei den Cello! Dee spillt ee
suguer am Sétzen, téschend de Been, an dee gett och, esou wéi d’Gei an d’Bratsch, mat
engem Bou gespillt.

MUSEK

De grousse Brudder vum Cello ass de Kontrabass. Deen ass wieklech grouss! Méi grouss
wéi e Ménsch! An e spillt gaanz ganz déif, lauschtert emol.

MUSEK
Déi véier Instrumenter déi der elo héieren hudd gehéieren zur Famill vun den

Straichinstrumenter. Mat engem Bou straicht ee jo iwwert d’Sditen fir den Toun entstoen
ze loossen: also Straichinstrumenter.

Audio Track 3
Blosinstrumenter

Di zweet Famill vun den OrchesterInstrumenter sinn d’ Blosinstrumenter. Do muss een
also an dra blosen, da fankt d’Loft am Instrument un ze vibréieren, an esou entsteht en
Toun. Do hu mer also d’Flitt:

MUSEK

En Hautbois

MUSEK

Eng Klarinett

MUSEK

An... e Fagott!

MUSEK

D’Fagott an d’Klarinett sinn aus Holz gemaa, mee dat niachst Instrument ass aus Blech! Dat
kennt der bestemmt.

MUSEK

Hu der et erkannt? Et war eng Trompett!

An dat nachst Instrument ass och aus Blech, mee et ass keng Trompett: et ass e Cor!
MUSEK

Eng Famill vun Instrumenter kénnt nach dobai, an zwar d’Percussioun. Dat sinn all déi
Instrumenter, wou ee mat den Hann oder mat engem Bengel drop schléit, wéi zum Beispill

di grouss Pauken.

MUSEK

2. Deel | D’'Symphonie
Audio Track 4
Felix Mendelssohn

Di schéi Musék déi der grad héieren hudd, wien huet déi dann iwwerhaapt erfonnt? Wien
huet déi geschriwwen?

Ma dat war de Felix! Eise Komponist!

De Felix Mendelssohn ass an Daitschland op d’'Welt komm, an dat virun 200 Joer. E wier
also haut elo an désem Moment 200 Joer aal! Boah. Lo hatte e bestemmt e laange waisse
Baart.

Saitdem e kleng war, huet de Felix Gei a Piano gespillt, seng Elteren waren emmer hannert
him dass e soll all Dag iiben, mee et huet him jo Spaass gemaach an en ass dunn wou e
grouss gin ass, huet e selwer vill Musék geschriwwen, an en ass och Dirigent ginn, an e
konnt da selwer virum Orchester stoen a seng eegen Musék dirigéieren.

Mee da kuckt iech hei dat Bild vum Felix Mendelssohn un. Do war en ongeféier esou aal wéi

en di schéi Symphonie geschriwwen huet. En ass ganz flott ugedoen, fannt der net? Do
gesait e jo richteg schick aus!

Audio Track 5
D’Symphonie & Schottland

Wat ass dat dann, eng Symphonie?

Esou nennt een e Musékstéck fir e grousst Orchester, an zwar e Stéck wat zimlech laang
dauert, fir dass een et och ka gutt genéissen.

De Felix huet esou schéi Musék geschriwwen, dass en als Komponist immens bekannt war.
Heen ass och vill gereest, well d'Leit aus aller Welt hien wollte kenneléieren a séng Musék
héieren.

Bei enger vu senge Reesen ass de Felix a Schottland gereest. Wésst der wou dat ldit? Vu
Létzebuerg aus kénnt ee mam Fliiger oder och mam Schéff dohin. Dat ass en immens flott
Land, virun allem d’Natur ass do wonnerschéin. Do ginn et grouss gring Wisen, a Séier mat
vill Waaser, héich Bierger, aal Buergen, an Inselen, wou ganz vill Geschichten driwwer
erzielt ginn.

Wat huet de Mendelssohn dann alles a Schottland erliewt?

Um Concert wart der gewuer ginn, wat de Felix eis vu sénger Rees erzielt. Elo lauschtere
mer erann an d’'Symphonie a mer stellen eis selwer vir, u wat de Felix do geduet huet.

Mir lauschteren awer net di ganz Symphonie, mee dir héiert elo Ausschnétter, also kleng
Deeler dorauser, an am Concert wart der dann nach méi vun der Symphonie héieren.

Audio Track 6
Erklarungen

Eis Symphonie fankt ganz roueg un. Stellt iech e ganz aalt Schlass viir, mat ganz vill Niwwel
ronderem, mueres fréi, et wees ee net esou richteg wat an der Nuecht hei alles geschitt ass,
weieng Gespenster vlaicht hei waren... A lauschtert wéi d’Straichinstrumenter mat de
Blosinstrumenter zesummen kléngen.

Audio Track 7

Musek
MUSEK - AUSZUG 1

Audio Track 8
Erklarungen

Elo fankt d’Musék awer un, sech e besse méi ze bewegen, do héiert der wéi den Orchester
elo Gas gétt an mi séier gétt, a méi haart spillt.

De Felix huet bei senger Rees a Schottland och e Schéff geholl fir op eng Insel ze goen, an
wou en um Schéff war koum op eemol ganz vill Wand an d’'Waasser huet d’Schéff immens
hinn an hier schaukele gelooss, dat war scho richteg geféierlech ginn! Kuckt emol ob der
d’'Wellen eraushéiert, d'Wellen déi mi grouss ginn an erem mi kleng, etc.

Audio Track 9

Musek
MUSEK - AUSZUG 2

Audio Track 10
Erklarungen

An deem doten Moment an der Symphonie, do héiert een eng ganz léschteg Melodie , an
zwar gespillt vun der Klarinett! Wat kéint dat nemme sinn? Vlaicht ass de Felix elo op der
Insel am gaange mat danzen, vlaicht mat klenge Wichtelcher a Feen, oder en ameséiert sech
gutt, op jiddefall spillt den Orchester ganz léschteg a frou.

Audio Track 11

MUSEK
MUSEK - AUSZUG 3

Audio Track 12
Erklarungen

Wat fir eng schéi Melodie huet de Felix hei fir eis geschriwwen!

Fir d’éischt spillt d’Fl{itt eis se, an duerno den Cello, an et spillt och dat ganzt Orchester
mat.

D’ass eng schéi Melodie mee och eng ganz roueg. An do gétt et e Wuert wat de Felix
opgeschriwwen huet fir d’Orchestermuséker, wéi sie solle spillen: en huet geschriwwen
“Adagio”. Boah wat soll dat dann nemmen heeschen? Ech hunn nogekuckt, an dat ass en
[talienescht Wuert an dat heescht “gemittlech, lues oder roueg”, also den Orchester spillt
net séier an en héllt sech gutt Zait. Adagio... Adagio...

Nom Adagio bleiwt et net nemmen emmer ganz roueg, mee et gétt och émmer mi
Opreegung, passt emol op..

Audio Track 13

Musek
MUSEK - AUSZUG 4

Audio Track 14
Erklarungen

Sou, lo si mer beim leschten Deel vun der Symphonie ukomm. An hei hu mer eng Melodie
déi ganz séier ass. Oh, do ass een awer immens presséiert!

De Felix huet hei och erem e klengt Wuert fir d’Muséker geschriwwen, déss Kéier ass et
awer net “Adagio” mee “Allegro”. Dat ass erem Italienesch, an Allegro heescht “léschteg,
schnell oder séier”.

Wann een de Schluss vun der Symphonie esou lauschtert, do denkt een... D’Geschicht déi de
Mendelssohn eis wollt erzielen déi ass bestémmt gutt ausgaangen, hei kléngt den Orchester
esou, wéi wann ee gewonnen huet, do gétt gefeiert, d’Musék kléngt ganz stolz a freedeg. Do
kritt ee richteg Loscht, dem Orchester zum Schluss all zesummen ze applaudéieren! Bravo!

Audio Track 15

Musek
MUSEK - AUSZUG 5

3. Deel | Spiller

Spill 1 - Musekspuzzle

Instructions:

=

Vum Bildmaterial di lescht Sait ausdréck/printen

D’Blat esou schneiden dass een 4 Kaarten kritt

3. Der Musek vum Audio Track 16 nolauschteren an d’Kaarten an der richteger
Reihenfolge organiséieren, wéi d’Musék kléngt. Et sinn 4 Ausschnétter.

N

Audio Track 16
Léisung:
Ausschnétt 1
Den Orchester spillt douce an lues (=net schnell) (leise und langsam)

Ausschnétt 2
Den Orchester spillt haart a schnell (laut und schnell)

Ausschnétt 3
Den Orchester spillt ganz haart an dann op eemol ganz douce (sehr laut, dann plétzlich

leise)

Ausschnétt 4
Den Orchester spillt haart an lues (= net schnell) (laut und langsam)

Spill 2 - Adagio oder Allegro?

Instructions:

Kénnt der iech nach drunn erenneren un déi zwee italienesch Wieder déi mer virdrun
geléiert hunn? Dat waren den ADAGIO an ALLEGRO. Wésst der nach wat se heeschen?

ADAGIO heescht lues a gemittlech

an

ALLEGRO heescht schnell a l1éschteg

kénnt se och garen op der Tafel opschreiwen oder iech eppes bei all Wuert molen.

Bei désem Spill héiert der 3 verschidden Ausschnétter aus der Symphonie, an et ass un iech
ze roden, ob di Musek ADAGIO oder ALLEGRO ass.

Audio Track 17
AUDIO Track 17 lauschteren
Léisung:

Ausschnétt 1
ADAGIO

Ausschnétt 2
ALLEGRO

Ausschnétt 3
ADAGIO

